
ܐܵܗܵܐ ܦܝܼܫܵܐ ܝܠܹܗ ܟܬܝܼܒܼܵܐ ܒܝܲܕ ܣܝܼܥܬܵܐ ܕܛܵܒܼܘܼܬܵܐ ܘܲܕܡܲܪܝܲܙܝܵܬܹܐ ܕܢܵܛܘܿܪܘܼܬܵܐ ܕ NDIS  
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ܗܲܝܟܠܵܐ) ܦܝܼܫܵܐ ܝܠܹܗ ܛܘܼܘܸܪܵܐ ܒܡܵܠܘܿܟܼܘܼܬܵܐ ܐܵܢܲܢܩܵܝܬܵܐ، ܘܝܼܠܹܗ ܛܝܼܡܵܢܵܐ ܩܵܐ ܫܲܘܬܦܵܢܹܐ، ܡܙܲܘܸܕܵܢܹܐ ܘܦܵܠܵܚܹܐ ܕܫܘܼܪܸܟܹܐ ܝܢܵܐ ܓܵܘ ܦܘܼܠܚܵܢܵܐ ܕܐܸܣܟܹܝܡܵܐ ܐܲܬܪܵܝܵܐ ܕܥܲܪܵܒܼܘܼܬܵܐ ܕܫܲܦܠܘܼܬܵܐ (NDIS). ܫܲܪܲܟܝܵܬܹܐ ܒܣܲܟܲܡܬܵܐ ܘܡܛܲܘܪܵܢܘܼܬܵܐ ܕܟܲܪܟܘܼܒܼܵܐ ܕܗܲܝܟܠܵܐ ܡܲܩܪܵܒܼܬܵܐ ܕܬܲܚܡܲܢܝܵܬܹܐ ܘܡܲܚܫܲܚܝܵܬܹܐ ܦܝܼܫܹܐ ܝܢܵܐ ܡܘܼܘܕܸܝܹܐ ܒܝܼܲܝܗܝ ܐܲܝܟܼ ܕܗܘܹܝܹܐ ܝܢܵܐ ܡܲܟܡܸܠܵܢܹܐ ܠܐܲܝܵܐ ܥܲܡܵܠܝܼܬܵܐ.
ܗܲܝܟܠܵܐ ܐܵܦ ܡܵܨܹܐ ܗܲܝܸܪ ܩܵܐ ܕܐܵܢܝܼ ܕܬܲܚܡܘܼܢܹܐ ܝܢܵܐ ܒܘܼܬ ܚܲܕ ܫܘܼܓܼ݉ܠܵܐ ܡܵܪܹܐ ܦܵܝܕܵܐ ܓܵܘ ܩܲܛܵܥܵܐ ܕܫܲܦܠܘܼܬܵܐ، ܘܫܘܼܬܐܵܣܹܐ ܕܝܠܵܦܬܵܐ ܘܡܲܠܲܦܬܵܐ ܡܵܨܝܼ ܡܲܦܠܸܚܝܼ ܠܗܲܝܟܠܵܐ ܩܵܐ ܕܗܲܝܸܪܝܼ ܒܦܲܨܲܠܬܵܐ ܕܚܘܼܪܙܵܐ ܕܝܘܼܠܦܵܢܲܝܗܝ ܒܚܕܵܐ ܐܘܼܪܚܵܐ ܚܲܕܬܬܵܐ ܕܡܲܩܪܵܒܼܬܵܐ ܕܣܢܵܕܝܵܬܹܐ ܕܫܲܦܠܘܼܬܵܐ ܓܵܘܵܐ ܓܵܘܵܐ ܕ NDIS.
ܐܵܗܵܐ ܟܲܪܡܘܼܟܼܬܵܐ ܕܡܲܛܐܲܒܼܬܵܐ ܡܙܲܘܘܼܕܹܐ ܝܠܵܗ̇ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܗܲܝܟܠܵܐ، ܢܝܼܫܹܗ، ܕܵܐܟܼܝܼ ܐܝܼܬ ܡܨܵܝܬܵܐ ܕܦܵܐܹܫ ܡܘܼܦܠܸܚܵܐ، ܛܝܼܡܹܗ ܘܚܕܵܐ ܓܕܝܼܡܘܼܬܵܐ ܒܘܼܬ ܡܲܒܘܼܥܹܐ ܡܸܬܩܲܢܝܵܢܹܐ. ܐܝܼܬ ܐܲܣܵܢܹܐ، ܡܗܲܕܝܵܢܹܐ ܕܦܵܝܫܝܼ ܡܘܼܨܠܸܝܹܐ ܡܼܢ ܐܸܢܬܸܪܢܸܬ ܘܩܲܠܒܹܐ ܕܣܵܢܕܝܼ ܠܡܲܦܠܲܚܬܵܐ ܕܗܲܝܟܠܵܐ ܒܝܲܕ ܡܲܦܠܸܚܵܢܹܐ ܦܪܝܼܫܹܐ ܒܸܚܒܼܵܫܵܐ ܡܙܲܘܸܕܵܢܹܐ، ܦܵܠܵܚܹܐ، ܛܵܥܝܵܢܹܐ ܒܵܬ݉ܪ ܦܘܼܠܚܵܢܵܐ ܘܫܲܘܬܦܵܢܹܐ.   
ܐܲܝܟܵܐ ܕܢܘܼܩܙܹܐ ܕܗܲܝܟܠܵܐ ܒܓܵܢܹܗ ܦܵܝܫܝܼ ܟܬܝܼܒܼܹܐ ܡܼܢ ܓܲܫܲܩܬܵܐ ܕܫܲܘܬܦܵܢܵܐ، ܒܸܕ ܗܵܘܹܐ ܚܲܕ ܛܘܼܦ̮ܣܵܐ، ܘܐܲܣܵܢܵܐ ܨܸܦܝܵܐܝܼܬ ܒܸܕ ܡܲܕܟܼܸܪ ’ܐܵܢܵܐ‘، ’ܐܲܚܬܘܿܢ‘، ܝܲܢ ’ܐܲܚܢܲܢ‘ ܐܲܝܟܼ ܕܠܚܝܼܡܬܵܐ ܝܠܵܗܿ.
ܣܲܚܒܸܪܘܼܢ ܠܫܲܘܦܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܩܵܐ ܐܵܢܝܼ ܐܲܣܵܢܹܐ، ܡܲܒܘܼܥܹܐ ܘܛܸܒܹܐ ܒܘܼܫ ܚܲܕܬܹܐ.



ܓܵܘ ܕܐܲܝܵܐ ܟܲܪܡܘܼܟܼܬܵܐ:
ܓܲܫܲܩܬܵܐ ܟܠܵܢܵܝܬܵܐ	1
ܡܘܿܕܝܼ ܝܠܹܗ ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ؟	3
ܡܵܢܝܼ ܦܝܼܫܠܵܗܿ ܛܠܝܼܒܬܵܐ ܡܵܠܘܿܟܼܘܼܬܹܗ ܒܥܸܕܵܢܵܐ ܕܛܲܘܲܪܬܵܐ ܕܗܲܝܟܠܵܐ؟	3
ܕܵܐܟܼܝܼ ܡܵܨܹܐ ܦܵܐܹܫ ܡܘܼܦܠܸܚܵܐ ܗܲܝܟܠܵܐ؟	4
ܡܵܢܝܼ ܡܵܨܹܐ ܡܲܦܠܸܚ ܠܹܗ ܗܲܝܟܠܵܐ؟	4
ܡܘܿܕܝܼ ܝܢܵܐ ܐܲܣܵܢܹܐ ܘܡܲܒܘܼܥܹܐ ܕܣܵܢܕܝܼ ܠܹܗ ܗܲܝܟܠܵܐ؟	5
ܐܲܣܵܢܹܐ ܘܡܲܒܘܼܥܹܐ ܩܵܐ ܦܵܠܵܚܹܐ	6
ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ	6
ܐܲܣܵܢܵܐ ܕܡܩܲܝܡܲܢܬܵܐ ܕܓܵܢܵܐ ܒܓܵܢܵܐ ܩܵܐ ܦܵܠܵܚܹܐ ܡܸܬܗܵܘܝܵܢܹܐ	6
ܐܲܣܵܢܹܐ ܘܡܲܒܘܼܥܹܐ ܩܵܐ ܫܲܘܬܦܵܢܹܐ	6
ܡܲܒܘܼܥܹܐ ܕܫܲܘܬܦܵܢܹܐ	6
ܐܲܣܵܢܹܐ ܘܡܲܒܘܼܥܹܐ ܩܵܐ ܫܲܘܬܦܵܢܹܐ ܘܡܙܲܘܸܕܵܢܹܐ ܕܚܸܠܡܲܬ	7
ܐܲܣܵܢܵܐ ܕܦܲܫܲܩܬܵܐ ܕܫܸܕܬܵܐ (ܫܲܘܦܵܐ)	7
ܚܵܝܘܿܪܘܼܬܵܐ ܩܵܐ ܡܸܬܡܲܨܝܵܢܘܼܬܵܐ	7
ܡܲܦܠܲܚܬܵܐ ܘܡܲܒܘܼܥܹܐ ܕܓܘܼܒܵܝܵܐ	7
ܐܲܣܵܢܹܐ ܘܡܲܒܘܼܥܹܐ ܩܵܐ ܡܙܲܘܸܕܵܢܹܐ ܕܚܸܠܡܲܬ	8
ܥܲܝܲܕܬܵܐ (ܡܲܠܲܦܬܵܐ) ܩܵܐ ܡܗܲܕܝܵܢܵܐ ܕܡܸܬܡܲܨܝܵܢܘܼܬܵܐ	8
ܐܲܣܵܢܵܐ ܕܡܕܲܒܪܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܘܚܲܛܲܛܬܵܐ	8
ܕܵܐܟܼܝܼ ܟܹܐ ܐܵܣܹܪ ܗܲܝܟܠܵܐ ܒܛܲܟܼܣܵܐ ܕܕܘܼܒܵܪܹܐ ܘܒܟܲܝܠܹܐ ܕܥܲܝܲܕܬܵܐ؟	9
ܩܵܐ ܡܵܢܝܼ ܡܵܨܹܝܢ ܡܲܚܒܸܪܸܢ ܠܸܩܢܵܝܵܐ ܒܘܼܫ ܙܵܘܕܵܐ ܡܵܘܥܵܢܘܼܬܵܐ؟	9


[bookmark: _Toc169078507]ܡܘܿܕܝܼ ܝܠܹܗ ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ؟
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ܗܲܝܟܠܵܐ) ܦܲܫܘܼܩܲܝܗܝ ܝܠܹܗ ܕܘܼܒܵܪܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ ܣܒܝܼܪܹܐ ܡܼܢ ܟܠܲܝܗܝ ܦܵܠܵܚܹܐ ܡܘܼܘܸܠܹܐ ܬܚܘܿܬ NDIS. ܗܲܝܟܠܵܐ ܙܲܘܘܼܕܹܐ ܝܠܹܗ ܛܘܼܦ̮ܣܹܐ ܨܸܦܝܹܐ، ܦܪܲܩܛܝܼܩܵܝܹܐ ܕܕܘܼܒܵܪܹܐ ܕܟܹܐ ܡܲܚܙܝܼ ܡܸܬܡܲܨܝܵܢܘܼܬܵܐ ܕܚܲܕ ܦܵܠܵܚܵܐ ܘܟܹܐ ܫܲܬܐܸܣܝܼ ܚܲܕ ܠܸܫܵܢܵܐ ܡܸܫܬܲܪܟܵܢܵܐ ܕ ’ܕܵܐܟܼܝܼ ܟܹܐ ܡܲܒܝܸܢ ܡܸܢܕܝܼ ܡܲܦܠܸܚ 'ܛܵܒ݂ܵܐ' ܒܫܲܘܦܵܐ ܕ 'ܨܦܵܝܝܼ' ܓܵܘ ܟܠܵܗ̇ ܬܲܪܡܝܼܬܵܐ‘. ܗܲܝܟܠܵܐ ܦܝܼܫܵܐ ܝܠܹܗ ܣܢܝܼܕܵܐ ܒܐܲܣܵܢܹܐ ܘܡܗܲܕܝܵܢܹܐ ܠܗܲܝܘܼܪܹܐ ܩܵܐ ܡܙܲܘܸܕܵܢܹܐ، ܦܵܠܵܚܹܐ ܕܦܠܵܚܵܐ ܝܢܵܐ ܘܦܵܠܵܚܹܐ ܡܸܬܗܵܘܝܵܢܹܐ، ܛܵܥܝܵܢܹܵܐ ܒܵܬ݉ܪ ܫܘܼܓܼ݉ܠܵܐ ܘܫܲܘܬܦܵܢܹܐ. 
ܗܲܝܟܠܵܐ:
ܦܝܼܫܵܐ ܝܠܹܗ ܟܬܝܼܒܼܵܐ ܡܼܢ ܓܹܒܵܐ ܕܓܲܫܲܩܬܵܐ ܕܫܲܘܬܦܵܢܵܐ ܕ NDIS.
ܦܲܫܘܼܩܹܐ ܝܠܹܗܛܲܟܼܣܵܐ ܕܕܘܼܒܵܪܹܐ ܕ NDIS ܘ ܟܲܝܠܹܐ ܕܥܲܝܲܕܬܵܐ ܠܵܓܵܘܵܐ ܕܕܘܼܒܵܪܹܐ ܘܡܸܬܡܲܨܝܵܢܘܼܝܵܬܹܐ ܦܝܼܫܹܐ ܚܸܙܝܹܐ ܩܵܐ ܦܵܠܵܚܹܐ ܡܼܢ ܟܠܲܝܗܝ ܕܲܪܓܼܹܐ.
ܦܲܫܘܼܩܹܐ ܝܠܹܗ ܟܠܵܝܵܬܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ (ܡܸܬܡܲܨܝܵܢܘܼܝܵܬܹܐ) ܣܒܝܼܪܹܐ ܡܼܢ ܟܠܲܝܗܝ ܦܵܠܵܚܹܐ ܥܲܡ ܩܲܢܛܪܲܢܬܵܐ ܚܲܝܠܵܢܬܵܐ ܥܲܠ ܐ݉ܚܝܵܢܘܼܬܵܐ ܘܚܒܼܵܛܝܵܬܹܐ ܕܦܵܠܵܚܵܐ ܘܫܲܘܬܦܵܢܵܐ ܥܲܡܚܕܵܕܹܐ.
ܦܲܫܘܼܩܹܐ ܝܠܹܗ ‘ܕܵܐܟܼܝܼ ܟܹܐ ܡܲܒܝܸܢ ܡܸܢܕܝܼ ܛܵܒܼܵܐ’ ܒܥܸܕܵܢܵܐ ܕܡܲܛܥܲܢܬܵܐ ܕܝܲܩܝܼܪܘܵܬܹܐ ܒܸܢܝܹܐ ܥܲܠ ܙܸܕܩܹܐ ܕ NDIS ܩܵܐ ܡܲܪܚܲܛܬܵܐ ܕܫܘܼܚܠܵܦܵܐ ܡܲܪܕܘܼܬܵܢܵܝܵܐ ܡܣܝܼܡܵܢܵܐ.
ܦܝܼܫܵܐ ܝܠܹܗ ܟܬܝܼܒܼܵܐ ܥܲܡ ܩܲܢܛܪܲܢܬܵܐ ܥܲܠ ܚܒ݂ܝܼܫܘܼܬܵܐ، ܓܘܼܒܵܝܵܐ ܘܙܲܒܛܲܢܬܵܐ ܘܣܢܵܕܬܵܐ ܕܙܸܕܩܹܐ ܕܐ݉ܢܵܫܹܐ ܕܐܝܼܬܠܗܘܿܢ ܫܲܦܠܘܼܬܵܐ.
ܠܚܝܼܡܵܐ ܩܵܐ ܟܠܲܝܗܝ ܦܵܠܵܚܹܐ ܡܙܲܘܘܼܕܹܐ ܣܢܵܕܝܵܬܹܐ ܘܚܸܠܡܲܬܹܐ ܡܘܼܘܸܠܹܐ ܕ NDIS ܩܵܐ ܫܲܘܬܦܵܢܹܐ ܕ NDIS ܒܸܚܒܼܵܫܵܐ:  
ܦܘܼܠܚܵܢܵܐ ܕܣܢܵܕܬܵܐ ܦܲܪܨܘܿܦܵܝܬܵܐ ܝܵܘܡܵܐ ܒܝܵܘܡܵܐ (ܐܲܝܟܼ ܗܲܝܲܪܬܵܐ ܒܫܘܼܓܼ݉ܠܵܢܹܐ ܝܵܘܡܵܝܹܐ ܝܲܢ ܝܲܨܝܼܦܘܼܬܵܐ ܦܲܪܨܘܿܦܵܝܬܵܐ)
ܣܢܵܕܝܵܬܹܐ ܕܝܼܠܵܢܵܝܹܐ، ܘܣܢܵܕܝܵܬܹܐ ܕܒܢܵܝܬܵܐ ܕܡܲܨܝܵܢܘܼܬܵܐ (ܐܲܝܟܼ ܣܢܵܕܝܵܬܹܐ ܕܚܘܼܠܡܵܢܵܐ ܘܕܕܲܪܡܲܢܬܵܐ)
ܡܗܲܕܝܵܢܹܐ ܘܡܕܲܒܪܵܢܹܐ، ܘ
ܚܸܠܡܲܬܹܐ ܗܲܝܸܪܵܢܹܐ (ܐܲܝܟܼ ܬܘܼܪܵܨܵܐ، ܬܲܡܲܙܬܵܐ ܝܲܢ ܩܲܒܲܠܬܵܐ ܒܫܲܝܢܵܐ).
ܣܘܼܟܸܡܹܐ (ܥܒܼܝܼܕܹܐ) ܩܵܐ ܟܠܚܲܕ ܦܲܪܨܘܿܦܵܐ ܕܣܢܝܼܩܵܐ ܝܠܹܗ ܕܦܲܪܡܹܐ، ܡܗܲܕܹܐ ܝܲܢ ܫܲܘܬܸܦ ܓܵܘ ܚܲܝܠܵܐ ܕܦܘܼܠܚܵܢܵܐ ܕ NDIS. 
ܐܸܢ ܦܵܠܵܚܹܐ ܡܼܢ ܟܠܲܝܗܝ ܕܲܪܓܼܹܐ ܡܲܚܙܝܼ ܡܸܬܡܲܨܝܵܢܘܼܝܵܬܹܐ ܪܫܝܼܡܹܐ ܓܵܘ ܗܲܝܟܠܵܐ، ܫܲܘܬܦܵܢܹܐ ܓܵܪܲܓ ܩܲܒܠܝܼ ܚܸܠܡܲܬܹܐ ܫܲܝܢܵܝܹܐ ܘܛܵܒܼܹܐ ܕܟܹܐ ܗܲܝܸܪܝܼ ܠܢܝܼܫܲܝܗܝ ܡܓܘܼܒܝܹܐ.
[bookmark: _Toc169078508]ܡܵܢܝܼ ܦܝܼܫܠܵܗܿ ܛܠܝܼܒܬܵܐ ܡܵܠܘܿܟܼܘܼܬܹܗ ܒܥܸܕܵܢܵܐ ܕܛܲܘܲܪܬܵܐ ܕܗܲܝܟܠܵܐ؟
ܗܲܝܟܠܵܐ ܦܝܼܫܠܹܗ ܛܘܼܘܸܪܵܐ ܒܡܸܬܚܵܐ ܕܙܵܘܕܵܐ ܡܼܢ 18 ܝܲܪܚܹܐ ܕܡܵܠܘܿܟܼܘܼܬܵܐ ܕܣܲܓܝܼ ܡܲܫܩܠܹܐ ܥܲܡ ܙܵܘܕܵܐ ܡܼܢ 600 ܐ݉ܢܵܫܹܐ ܒܸܚܒܼܵܫܵܐ:
ܫܲܘܬܦܵܢܹܐ \ ܝܵܨܘܿܦܹܐ \ ܗܲܕܵܡܹܐ ܕܒܲܝܬܘܼܬܵܐ
ܦܵܠܵܚܹܐ
ܡܙܲܘܸܕܵܢܹܐ ܕܚܸܠܡܲܬ
ܓܘܼܫܡܹܐ ܪܹܫܵܢܹܐ
ܚܲܒܝܼܪܹܐ ܬܲܩܢܝܼܩܵܝܹܐ \ ܒܵܨܘܿܝܹܐ ܘܡܙܲܘܸܕܵܢܹܐ ܕܥܲܝܲܕܬܵܐ.
[bookmark: _Toc169078509]ܕܵܐܟܼܝܼ ܡܵܨܹܐ ܦܵܐܹܫ ܡܘܼܦܠܸܚܵܐ ܗܲܝܟܠܵܐ؟
ܗܲܝܟܠܵܐ ܦܝܼܫܵܐ ܝܠܹܗ ܟܬܝܼܒܼܵܐ ܒܩܵܠܵܐ ܕܫܲܘܬܦܵܢܵܐ ܘܟܹܐ ܦܲܫܹܩ ‘ܕܵܐܟܼܝܼ ܟܹܐ ܡܲܒܝܸܢ ܡܸܢܕܝܼ ܛܵܒ݂ܵܐ’ ܩܵܐ ܡܲܩܪܵܒܼܬܵܐ ܘܩܲܒܲܠܬܵܐ ܕܣܢܵܕܝܵܬܹܐ. ܚܲܒܪܵܐ ܕ‘ܐܲܚܬܘܿܢ’ ܘܕ ‘ܕܝܼܵܘܟܼܘܿܢ’ܒܸܪܡܵܙܵܐ ܝܠܹܗ ܠܦܵܠܵܚܵܐ ܝܲܢ ܠܡܙܲܘܸܕܵܢܵܐ، ܘܚܲܒܪܵܐ ‘ܕܩܵܐܠܝܼ’ ܘ ‘ܐܵܢܵܐ’ ܒܸܪܡܵܙܵܐ 
ܝܠܹܗ ܠܫܲܘܬܦܵܢܵܐ. 
ܗܲܝܟܠܵܐ ܐܝܼܬܠܹܗ ܚܲܡܫܵܐ ܢܝܼܫܹܐ ܕܦܲܫܘܼܩܹܐ ܝܢܵܐ ܕܣܒܵܪܝܵܬܹܐ ܐܸܣܵܝܹܐ ܕܫܲܘܬܦܵܢܹܐ ܐܝܼܬܠܗܘܿܢ ܡܼܢ ܦܵܠܵܚܹܐ ܘܡܙܲܘܸܕܵܢܹܐ. 
ܐܲܢܹܐ ܟܹܐ ܚܵܒܼܫܝܼ:
ܐ݉ܚܝܵܢܘܼܬܲܢ: ܪܵܫܡܲܚ ܐ݉ܚܝܵܢܘܼܬܲܢ ܩܵܐ ܡܲܢܬܵܝܬܵܐ.
ܡܲܥܒܕܵܢܘܼܬܵܘܟܼܘܿܢ: ܝܕܹܥܡܘܼܢ ܠܗܘܿܢ ܡܨܵܝܵܬܵܘܟܼܘܿܢ، ܓܲܪܵܘܟܼܘܿܢ ܘܡܲܥܒܕܵܢܘܼܬܵܘܟܼܘܿܢ.
ܣܢܘܿܕܘܼܢ ܠܝܼ: ܣܢܘܿܕܘܼܢ ܠܝܼ ܠܬܒܼܵܥܵܐ ܡܸܢܕܝܼ ܕܐܵܢܲܢܩܵܝܵܐ ܝܠܹܗ ܩܵܐܠܝܼ.
ܗܘܹܝܡܘܼܢ ܗܕܝܼܪܹܐ: ܗܘܹܝܡܘܼܢ ܗܕܝܼܪܹܐ ܘܡܲܩܪܸܒܼܘܼܢ ܣܢܵܕܬܵܐ ܕܐܵܢܵܐ ܣܢܝܼܩܵܐ ܝܘܸܢ ܐܸܠܵܗ̇.
ܣܲܚܒܸܪܘܼܢ: ܦܠܘܿܚܘܼܢ ܥܲܡܝܼ ܩܵܐ ܡܛܲܝܡܲܢܬܵܐ ܘܥܒܼܵܕܵܐ ܫܘܼܦܠܵܗ̇ ܡܘܿܕܝܼ ܝܠܹܗ ܦܠܵܚܵܐ ܘܡܘܿܕܝܼ ܠܹܐ ܝܠܹܗ ܦܠܵܚܵܐ.
ܐܲܨܲܚܬܵܐ ܕܫܲܘܦܵܐ ܐܸܠܸܟܬܪܘܿܢܵܝܵܐ ܡܫܲܘܬܦܵܢܵܐ ܕܗܲܝܟܠܵܐ ܒܸܙܡܵܢܵܐ ܝܠܹܗ ܩܵܐ ܡܲܦܠܸܚܵܢܵܐ ܕܦܵܪܹܫ ܬܲܗܵܪܵܐ ܕܦܘܼܠܚܵܢܵܐ ܕܒܵܥܹܐ ܦܲܫܸܩ (ܓܵܘܵܢܵܝܵܐ، ܡܸܬܩܲܕܡܵܢܵܐ، ܗܲܝܸܪܵܢܵܐ، ܡܕܲܒܪܵܢܵܝܵܐ ، ܡܗܲܕܝܵܢܘܼܬܵܐ) ܘܡܲܚܙܹܐ ܠܡܸܬܡܲܨܝܵܝܘܼܝܵܬܹܐ ܠܚܝܼܡܹܐ.
ܐܲܣܵܢܹܐ ܘܡܲܒܘܼܥܹܐ ܕܟܹܐ ܣܵܢܕܝܼ ܠܗܲܝܟܠܵܐ ܟܹܐ ܐܵܬܝܼ ܡܼܢ ܐܘܼܪܚܵܐ ܕܒܢܝܼܬܵܐ ܝܠܵܗ̇ ܥܲܠ ܡܨܵܝܬܵܐ ܩܵܐ ܚܲܛܲܛܬܵܐ ܕܚܲܝܠܵܐ ܕܦܘܼܠܚܵܢܵܐ. ܟܠܚܲܕ ܐܲܣܵܢܵܐ ܟܹܐ ܡܲܦܠܸܚ ܠܡܸܬܡܲܨܝܵܢܘܼܝܵܬܹܐ ܕܗܲܝܟܠܵܐ ܒܐܘܼܪܚܵܬܹܐ ܦܪܲܩܛܝܼܩܵܝܹܐ ܩܵܐ ܥܒܼܵܕܬܵܐ ܕܛܵܒܼܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕܗܵܘܝܵܐ ܒܘܼܫ ܨܦܵܝܝܼ.
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܝܼܠܹܗ ܡܸܬܩܲܢܝܵܢܵܐ ܡܼܢ ܥܲܠ ܐܸܢܬܸܪܢܸܬ ܘܐܲܝܟܼ ܚܲܕPDF ܕܡܵܨܝܵܢܬܵܐ ܝܠܵܗܿ ܡܲܨܠܲܝܬܹܗ ܝܲܢ ܐܲܝܟܼ ܐܸܫܛܵܪܵܐ ܕ Word. 
[bookmark: _Toc169078510]ܡܵܢܝܼ ܡܵܨܹܐ ܡܲܦܠܸܚ ܠܹܗ ܗܲܝܟܠܵܐ؟
ܗܲܝܟܠܵܐ ܡܵܨܹܐ ܕܦܵܐܹܫ ܡܘܼܦܠܸܚܵܐ ܒܝܲܕ ܪܵܒܵܐ ܐ݉ܢܵܫܹܐ، ܒܸܚܒܼܵܫܵܐ ܦܵܠܵܚܹܐ، ܫܲܘܬܦܵܢܹܐ، ܡܙܲܘܸܕܵܢܹܐ ܕܚܸܠܡܲܬ ܘܦܵܠܵܚܹܐ ܡܸܬܗܵܘܝܵܢܹܐ. 
ܫܲܘܬܦܵܢܹܐ ܕܒܵܥܝܼ ܗܵܘܝܼ ܚܲܕ ܣܲܗܡܵܐ ܡܼܢ ܡܲܦܠܲܚܬܵܐ، ܚܵܝܘܿܪܘܼܬܵܐ(supervision) ܝܲܢ ܡܲܩܪܵܒܼܬܵܐ ܕܬܲܚܡܲܢܝܵܬܹܐ ܘܡܲܚܫܲܚܝܵܬܹܐ ܡܵܨܝܼ ܡܲܦܠܸܚܝܼ ܠܗܲܝܟܠܵܐ، ܘܗܵܕܟܼܵܐ ܡܵܨܝܼ ܐܵܦ ܫܲܘܬܦܵܢܹܐ ܕܟܹܐ ܡܕܲܒܪܝܼ ܠܵܗܿ ܓܵܢܲܝܗܝ ܒܓܵܢܲܝܗܝ.
ܦܵܠܵܚܹܐ ܕܒܵܥܝܼ ܡܲܪܘܸܚܝܼ ܠܫܸܕܬܲܝܗܝ (ܬܲܗܵܪܵܐ ܕܫܘܼܓܼܠܲܝܗܝ) ܝܲܢ ܦܵܠܵܚܲܝܗܝ ܡܸܬܗܵܘܝܵܢܹܐ ܕܒܵܥܝܼ ܚܵܙܝܼ ܕܵܐܟܼܝܼ ܟܹܐ ܡܲܒܝܸܢܵܐ ܚܕܵܐ ܫܸܕܬܵܐ ܓܵܘ ܣܢܵܕܝܵܬܹܐ ܕܫܲܦܠܘܼܬܵܐ، ܡܵܨܝܼ ܡܲܦܠܸܚܝܼ ܠܗܲܝܟܠܵܐ. 
ܡܲܙܘܸܕܵܢܹܐ ܘܦܵܠܵܚܹܐ ܕܡܲܒܘܼܥܹܐ ܐ݉ܢܵܫܵܝܹܐ ܡܵܨܝܼ ܡܲܦܠܸܚܝܼ ܠܗܲܝܟܠܵܐ ܩܵܐ ܚܘܼܛܵܛܵܐ ܕܚܲܝܠܵܐ ܕܦܘܼܠܚܵܢܵܐ ܘܩܵܐ ܡܕܲܒܲܪܬܵܐ، ܡܲܦܠܲܚܬܵܐ، ܕܵܝܘܿܩܘܼܬܵܐ ܘܪܵܫܡܝܼ ܓܘܼܒܵܝܹܐ ܕܥܲܝܲܕܬܵܐ ܩܵܐ ܦܵܠܵܚܹܐ.


[bookmark: _Toc169078511]ܡܘܿܕܝܼ ܝܢܵܐ ܐܲܣܵܢܹܐ ܘܡܲܒܘܼܥܹܐ ܕܣܵܢܕܝܼ ܠܹܗ ܗܲܝܟܠܵܐ؟
ܗܲܝܟܠܵܐ ܦܝܼܫܵܐ ܝܠܹܗ ܣܢܝܼܕܵܐ ܒܐܲܣܵܢܹܐ ܘܡܗܲܕܝܵܢܹܐ ܕܟܹܐ ܗܲܝܸܪܝܼ ܒܫܵܘܦܵܢܹܐ ܐܲܝܟܼ ܚܲܛܲܛܬܵܐ ܕܫܸܕܬܵܐ، ܡܲܦܠܲܚܬܵܐ، ܚܲܛܲܛܬܵܐ ܕܚܲܝܠܵܐ ܕܦܘܼܠܚܵܢܵܐ ܘܡܕܲܒܪܵܢܘܼܬܵܐ ܘܡܛܲܘܪܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ. 
[image: ܪܘܼܫܡܵܐ ܒܘܼܝܵܢܵܝܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܡܲܚܙܘܼܝܹܐ ܝܠܹܗ ܕܵܐܟܼܝܼ ܟܹܐ ܐܵܣܹܪ ܗܲܝܟܠܵܐ ܒܚܲܛܲܛܬܵܐ ܕܚܲܝܠܵܐ ܕܦܘܼܠܚܵܢܵܐ، ܡܛܲܘܪܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ، ܚܲܛܲܛܬܵܐ ܕܫܸܕܬܵܐ ܘܡܲܦܠܲܚܬܵܐ ܘܥܵܒܼܘܿܕܘܵܬܹܐ ܕܓܘܼܒܵܝܵܐ.]


[bookmark: _Toc169078512]ܐܲܣܵܢܹܐ ܘܡܲܒܘܼܥܹܐ ܩܵܐ ܦܵܠܵܚܹܐ
ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ
ܟܹܐ ܗܲܝܸܪ ܩܵܐ ܦܵܠܵܚܹܐ ܕܦܵܠܬܸܫܝܼ ܠܦܘܼܪܣܹܐ ܕܦܘܼܠܚܵܢܵܐ ܘܫܸܕܬܵܐ ܓܵܘ ܩܲܛܵܥܹܐ ܕܫܲܦܠܘܼܬܵܐ ܘܐ݇ܚܝܵܝܹܐ. 
ܟܹܐ ܪܵܫܹܡ ܥܲܠ ܗܲܝܟܠܵܐ ܩܵܐ ܕܦܲܫܸܩ ܠܣܒܵܪܝܵܬܹܐ ܩܵܐ ܓܲܪܹܐ ܦܪܝܼܫܹܐ، ܐܲܝܟܼ ܚܲܕ ܐܸܣܵܐ ܠܦܲܪܡܘܼܝܹܐ ܐܲܝܟܵܐ ܠܩܲܕܘܼܡܹܐ ܘܠܛܲܘܘܼܪܹܐ ܡܸܬܡܲܨܝܵܢܘܼܝܵܬܹܐ ܘܗܸܢܝܵܢܹܐ.
ܟܹܐ ܡܙܲܘܸܕ ܢܲܨܝܼܗܲܬܹܐ ܘܡܲܚܫܲܚܝܵܬܹܐ ܒܘܼܬ ܕܵܐܟܼܝܼ ܠܡܲܦܠܘܼܚܹܐ ܡܸܬܡܲܨܝܵܢܘܼܝܵܬܹܐ ܕܦܘܼܠܚܵܢܵܐ ܕܣܢܵܕܬܵܐ ܓܵܘܵܢܵܝܹܐ ܕܫܲܦܠܘܼܬܵܐ ܒܐܘܼܪܚܵܬܹܐ ܚܲܕܬܬܹܐ ܘܕܵܐܟܼܝܼ ܠܒܢܵܝܵܐ ܥܲܠ ܐܲܢܹܐ ܡܸܬܡܲܨܝܵܢܘܼܝܵܬܹܐ ܠܡܲܩܪܘܼܒܼܹܐ ܓܹܒܹܐ ܦܪܝܼܫܹܐ ܕܣܢܵܕܬܵܐ، ܫܩܵܠܬܵܐ ܕܓܲܪܹܐ ܕܝܼܠܵܢܵܝܹܐ ܒܘܼܫ ܙܵܘܕܵܐ ܝܲܢ ܠܫܲܢܘܼܝܹܐ ܠܓܵܘ ܫܵܘܦܵܢܹܐ ܕܣܸܕܪܵܐ ܩܲܕ݉ܡܵܝܵܐ ܕܡܕܲܒܪܵܢܘܼܬܵܐ.
ܡܵܪܵܐ ܕܦܲܝܕܵܐ ܝܠܹܗ ܩܵܐ:ܦܵܠܵܚܹܐ ܕ NDIS ܕܡܲܚܘܼܒܹܐ ܝܢܵܐ ܦܲܠܬܸܫܝܼ ܓܘܼܒܵܝܹܐ ܕܦܘܼܠܚܵܢܵܐ ܘܐ݉ܚܹܪ݉ܢܵܐ ܛܲܘܸܪܝܼ ܒܘܼܫ ܙܵܘܕܵܐ ܠܡܸܬܡܲܨܝܵܢܘܼܝܵܬܲܝܗܝ ܘܠܫܸܕܬܲܝܗܝ.
ܐܲܣܵܢܵܐ ܕܡܩܲܝܡܲܢܬܵܐ ܕܓܵܢܵܐ ܒܓܵܢܵܐ ܩܵܐ ܦܵܠܵܚܹܐ ܡܸܬܗܵܘܝܵܢܹܐ
ܟܹܐ ܡܙܲܘܸܕ ܩܵܐ ܛܵܥܝܵܢܹܐ ܒܵܬ݉ܪ ܫܘܼܓܼ݉ܠܵܐ ܚܲܕ ܢܘܼܗܵܪܵܐ ܓܕܝܼܡܵܐ ܒܘܼܬ ܕܵܐܟܼܝܼ ܒܲܠܟܵܐ ܡܲܒܝܸܢܵܐ ܦܠܵܚܬܵܐ ܓܵܘ ܚܲܕ ܓܲܪܵܐ ܕܣܢܵܕܬܵܐ ܕܫܲܦܠܘܼܬܵܐ.
ܟܹܐ ܡܲܦܠܸܚ ܒܘܼܩܵܪܹܐ ܘܚܸܙܘܹܐ ܦܪܲܩܛܝܼܩܵܝܹܐ ܩܵܐ ܣܢܵܕܬܵܐ ܕܡܲܦܠܸܚܵܢܹܐ ܩܵܐ ܕܬܲܚܡܸܢܝܼ ܥܲܡܝܼܩܵܐܝܼܬ ܒܘܼܬ ܟܠܵܝܵܬܹܐ، ܝܲܩܝܼܪܘܵܬܹܐ ܘܗܲܝܡܵܢܘܼܝܵܬܹܐ ܩܵܐ ܕܗܲܝܸܪܝܼ ܠܗܘܿܢ ܕܫܵܩܠܝܼ ܦܘܼܣܩܵܢܵܐ ܐܸܢ ܐܵܢܝܼ ܝܼܢܵܐ ܠܚܝܼܡܹܐ ܩܵܐ ܦܠܵܚܬܵܐ ܓܵܘ ܚܲܩܠܵܐ ܕܫܲܦܠܘܼܬܵܐ.
ܟܹܐ ܪܵܫܹܡ ܠܥܲܝܲܕܬܵܐ ܕܐܝܼܬ، ܡܗܝܼܪܘܼܝܵܬܹܐ ܘܢܸܣܝܵܢܵܐ ܕܚܲܝܹܐ ܕܡܵܨܝܼ ܡܙܲܘܸܕܝܼ ܠܚܲܕ ܦܲܪܨܘܿܦܵܐ ܩܵܐ ܦܠܵܚܬܵܐ ܓܵܘ ܩܲܛܵܥܵܐ ܕܫܲܦܠܘܼܬܵܐ.
ܟܹܐ ܡܙܲܘܸܕ ܚܕܵܐ ܡܩܲܝܡܲܢܬܵܐ ܡܦܘܿܨܸܠܬܵܐ، ܒܢܝܼܬܵܐ ܥܲܠ ܥܸܢܝܵܢܵܐ ܕܡܲܦܠܸܚܵܢܵܐ ܘܟܹܐ ܪܵܫܹܡ ܢܲܨܝܼܗܲܬ ܓܵܘܵܢܵܝܬܵܐ ܒܘܼܬ ܦܵܣܘܿܥܝܵܬܹܐ ܐܵܬܝܵܢܹܐ ܠܸܫܩܵܠܵܐ. 
ܡܵܪܵܐ ܕܦܲܝܕܵܐ ܝܠܹܗ ܩܵܐ: ܐ݉ܢܵܫܹܐ ܕܬܲܚܡܘܼܢܹܐ ܝܢܵܐ ܦܵܠܚܝܼ ܓܵܘ NDIS. 

[bookmark: _Toc169078515]ܐܲܣܵܢܹܐ ܘܡܲܒܘܼܥܹܐ ܩܵܐ ܫܲܘܬܦܵܢܹܐ
ܡܲܒܘܼܥܹܐ ܕܫܲܘܬܦܵܢܹܐ
ܟܹܐ ܡܙܲܘܸܕܝܼ ܡܗܲܕܝܵܢܘܼܬܵܐ ܦܪܵܩܛܝܼܩܵܝܬܵܐ ܩܵܐ ܫܲܘܬܦܵܢܹܐ ܒܘܼܬ ܡܲܦܠܲܚܬܵܐ ܕܗܲܝܟܠܵܐ ܘܐܲܣܵܢܹܐ ܩܵܐ ܣܢܵܕܬܲܝܗܝ ܩܵܐ ܕܡܲܫܟܼܚܝܼ ܘܚܲܡܝܼ ܠܦܵܠܵܚܹܐ ܕܣܢܝܼܩܹܐ ܝܢܵܐ ܐܸܠܲܝܗܝ.
ܡܲܒܘܼܥܹܐ ܕܩܪܵܝܬܵܐ ܗܵܣܵܢܵܝ، ܒܼܝܼܕܝܘܿܝܹܐ ܘܨܘܼܪܝܵܬܹܐ ܡܸܬܬܙܝܼܥܵܢܹܐ (animations) ܝܼܢܵܐ ܡܸܬܩܲܢܝܵܢܹܐ ܩܵܐ ܐܸܫܛܵܪܹܐ 
ܘܥܲܡܵܠܝܼܵܬܹܐ ܪܹܫܵܝܹܐ.
ܚܸܙܘܹܐ ܡܲܚܙܘܼܝܹܐ ܓܹܒܵܢܹܐ ܕܗܲܝܟܠܵܐ ܘܐܲܣܵܢܹܐ ܒܥܸܕܵܢܵܐ ܕܡܲܦܠܲܚܬܵܐ ܝܼܢܵܐ ܓܵܘ ܟܠܹܗ ܫܲܘܦܵܐ ܐܸܠܸܟܬܪܘܿܢܵܝܵܐ ܠܸܣܢܵܕܵܐ ܫܲܘܬܦܵܢܹܐ ܒܡܲܫܟܼܲܚܬܵܐ ܘܚܲܡܲܝܬܵܐ ܕܦܵܠܵܚܹܐ.


[bookmark: _Toc169078517]ܐܲܣܵܢܹܐ ܘܡܲܒܘܼܥܹܐ ܩܵܐ ܫܲܘܬܦܵܢܹܐ ܘܡܙܲܘܸܕܵܢܹܐ ܕܚܸܠܡܲܬ
ܐܲܣܵܢܵܐ ܕܦܲܫܲܩܬܵܐ ܕܫܸܕܬܵܐ (ܫܲܘܦܵܐ)
ܟܹܐ ܡܗܲܕܹܐ ܩܵܐ ܡܲܦܠܸܚܵܢܵܐ ܕܛܲܘܸܪ ܚܕܵܐ ܦܲܫܲܩܬܵܐ ܕܫܲܘܦܵܐ ܒܢܝܼܬܵܐ ܥܲܠ ܡܸܬܡܲܨܝܵܢܘܼܬܵܐ.
ܝܵܬܵܐܝܼܬ ܟܹܐ ܡܲܛܥܸܢ ܡܸܬܡܲܨܝܵܢܘܼܝܵܬܹܐ ܠܚܝܼܡܹܐ ܕܗܲܝܟܠܵܐ ܥܲܠ ܓܲܪܵܐ ܘܡܵܘܕܥܵܢܘܼܬܵܐ ܕܫܲܘܦܵܐ. 
ܡܵܪܵܐ ܕܦܲܝܕܵܐ ܝܠܹܗ ܒܒܢܵܝܬܵܐ ܕܦܲܪܡܵܝܬܵܐ ܡܩܲܘܝܵܢܬܵܐ ܒܢܝܼܬܵܐ ܥܲܠ ܡܸܬܡܲܨܝܵܢܘܼܬܵܐ ܕܓܲܪܵܐ ܕܦܵܠܵܚܵܐ. 
ܟܹܐ ܡܙܲܘܸܕ ܬܪܹܝܢ ܐܲܨܲܚܝܵܬܹܐ ܡܦܘܿܨܠܹܐ ܩܵܐ ܣܢܝܼܩܘܼܝܵܬܹܐ ܕܡܙܲܘܸܕܵܢܵܐ ܘܕܫܲܘܬܦܵܢܵܐ.
ܡܵܨܝܵܢܬܵܐ ܝܠܵܗܿ ܡܵܨܠܵܝܬܹܗ ܩܵܐ ܡܲܕܪܲܣܬܵܐ ܕܚܸܠܛܹܐ.
ܡܵܪܵܐ ܕܦܲܝܕܵܐ ܝܠܹܗ ܩܵܐ: ܡܲܙܘܸܕܵܢܹܐ ܘܫܲܘܬܦܵܢܹܐ ܕ NDIS ܕܟܹܐ ܡܕܲܒܪܝܼ ܣܢܵܕܝܵܬܲܝܗܝ ܓܵܢܲܝܗܝ ܒܓܵܢܲܝܗܝ ܝܲܢ ܐܵܢܝܼ ܕܦܠܵܚܵܐ ܝܢܵܐ ܓܵܘ ܦܲܫܲܩܬܵܐ ܕܚܲܕ ܓܲܪܵܐ ܕܣܢܵܕܬܵܐ.
ܚܵܝܘܿܪܘܼܬܵܐ ܩܵܐ ܡܸܬܡܲܨܝܵܢܘܼܬܵܐ
ܟܹܐ ܡܙܲܘܸܕ ܡܗܲܕܝܵܢܘܼܬܵܐ ܦܪܲܩܛܝܼܩܵܝܬܵܐ ܘܐܲܣܵܢܹܐ ܩܵܐ ܡܲܙܝܲܕܬܵܐ ܕܛܵܒܼܘܼܬܵܐ ܘܡܩܲܘܝܵܢܘܼܬܵܐ ܕܚܵܝܘܿܪܘܼܬܵܐ.
ܟܹܐ ܡܙܲܘܸܕ ܘܲܪܵܩܹܐ ܕܢܲܨܝܼܗܲܬ، ܣܸܕܪܹܐ ܕܢܘܼܩܙܹܐ ܕܦܵܝܫܝܼ ܥܒܼܝܼܕܹܐ ܘܩܲܠܒܹܐ ܠܣܢܵܕܵܐ ܡܗܲܕܝܵܢܹܐ ܡܸܬܩܲܕܡܵܢܹܐ ܒܫܸܢܹܐ، ܘܚܵܝܘܿܪܹܐ ܘܦܵܠܵܚܹܐ ܘܫܲܘܬܦܵܢܹܐ ܕܫܲܪܸܟܝܼ ܓܵܘ ܚܵܝܘܿܪܘܼܬܵܐ.
ܟܹܐ ܝܵܗܸܒܼ ܦܣܵܣܵܐ ܩܵܐ ܩܲܠܒܹܐ ܘܐܸܫܛܵܪܹܐ ܕܦܵܝܫܝܼ ܡܘܼܨܠܸܝܹܐ ܘܡܕܘܼܟܼܝܹܐ ܩܵܐ ܕܠܵܚܡܝܼ ܥܲܡ ܣܢܝܼܩܘܼܝܵܬܹܐ ܝܼܚܝܼܕܵܝܹܐ. 
ܡܵܪܵܐ ܕܦܲܝܕܵܐ ܝܠܹܗ ܩܵܐ: ܡܙܲܘܸܕܵܢܹܐ، ܚܵܝܘܿܪܹܐ، ܦܵܠܵܚܹܐ ܕ NDIS ܘܫܲܘܬܦܵܢܹܐ ܓܵܘ ܥܵܡܵܠܝܼܵܬܹܐ ܕܡܲܩܪܵܒܼܬܵܐ ܕܬܲܚܡܲܢܝܵܬܹܐ ܘܡܲܚܫܲܚܝܵܬܹܐ ܘܕܚܵܝܘܿܪܘܼܬܵܐ.
ܡܲܦܠܲܚܬܵܐ ܘܡܲܒܘܼܥܹܐ ܕܓܘܼܒܵܝܵܐ
ܟܹܐ ܡܙܲܘܸܕܵܐ ܡܗܲܕܝܵܢܘܼܬܵܐ ܕܦܵܣܘܿܥܬܵܐ ܒܦܵܣܘܿܥܬܵܐ ܘܢܲܨܝܼܗܲܬܹܐ ܒܘܼܬ ܫܩܵܠܬܵܐ ܕܚܕܵܐ ܐܘܼܪܚܵܐ ܒܢܝܼܬܵܐ ܥܲܠ ܡܸܬܡܲܨܝܵܢܘܼܬܵܐ ܩܵܐ ܡܲܦܠܲܚܬܵܐ ܘܓܲܒܲܝܬܵܐ ܕܦܵܠܵܚܹܐ.
ܟܹܐ ܡܙܲܘܸܕܵܐ ܡܵܘܕܥܵܢܘܼܬܵܐ، ܢܲܨܝܼܗܲܬܹܐ ܦܪܵܩܛܝܼܩܵܝܹܐ، ܩܲܠܒܹܐ ܘܡܠܘܿܐܹܐ ܩܵܐ ܟܠܚܲܕ ܡܲܫܩܠܵܐ ܕܥܲܡܵܠܝܼܬܵܐ ܕܡܲܦܠܲܚܬܵܐ.  
ܟܹܐ ܝܵܗܒܼܵܐ ܦܣܵܣܵܐ ܩܵܐ ܩܲܠܒܹܐ ܘܐܸܫܛܵܪܹܐ ܕܦܵܝܫܝܼ ܡܘܼܨܠܸܝܹܐ ܘܡܕܘܼܟܼܝܹܐ ܩܵܐ ܕܠܵܚܡܝܼ ܥܲܡ ܣܢܝܼܩܘܼܝܵܬܹܐ ܝܼܚܝܼܕܵܝܹܐ. 
ܟܹܐ ܡܙܲܘܸܕ ܬܪܹܝܢ ܐܲܨܲܚܝܵܬܹܐ ܡܦܘܿܨܠܹܐ ܩܵܐ ܣܢܝܼܩܘܼܝܵܬܹܐ ܕܡܙܲܘܸܕܵܢܵܐ ܘܕܫܲܘܬܦܵܢܵܐ.
ܡܵܪܵܐ ܕܦܲܝܕܵܐ ܝܠܵܗܿ ܩܵܐ: ܡܲܙܘܸܕܵܢܹܐ ܘܫܲܘܬܦܵܢܹܐ ܕ NDIS ܕܟܹܐ ܡܕܲܒܪܝܼ ܣܢܵܕܝܵܬܲܝܗܝ ܓܵܢܲܝܗܝ ܒܓܵܢܲܝܗܝ ܝܲܢ ܐܵܢܝܼ ܕܫܘܼܪܸܟܹܐ ܝܢܵܐ ܓܵܘ ܡܲܦܠܲܚܬܵܐ ܕܣܢܵܕܝܵܬܹܐ.


[bookmark: _Toc169078521]ܐܲܣܵܢܹܐ ܘܡܲܒܘܼܥܹܐ ܩܵܐ ܡܙܲܘܸܕܵܢܹܐ ܕܚܸܠܡܲܬ
ܥܲܝܲܕܬܵܐ (ܡܲܠܲܦܬܵܐ) ܩܵܐ ܡܗܲܕܝܵܢܵܐ ܕܡܸܬܡܲܨܝܵܢܘܼܬܵܐ
ܟܹܐ ܡܲܙܘܸܕܵܐ ܢܲܨܝܼܗܲܬ ܩܵܐ ܡܙܲܘܸܕܵܢܹܐ ܕ NDIS ܒܘܼܬ ܪܫܵܡܬܵܐ ܕܡܲܒܘܼܥܹܐ ܕܥܲܝܲܕܬܵܐ ܠܣܢܵܕܵܐ ܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܝܵܬܹܐ.
ܟܹܐ ܡܙܲܘܸܕܵܐ ܡܗܲܕܝܵܢܘܼܬܵܐ ܦܪܲܩܛܝܼܩܵܝܬܵܐ ܒܘܼܬ ܬܢܵܝܬܵܐ ܕܓܲܫܲܩܬܵܐ ܥܲܠ ܡܸܬܡܲܨܝܵܢܘܼܝܵܬܹܐ ܓܵܘ ܚܲܝܠܵܐ ܕܦܘܼܠܚܵܢܵܐ ܘܡܩܲܝܡܸܢܵܐ ܐܲܝܟܵܐ ܐܝܼܬ ܫܲܘܦܵܢܹܐ ܣܦܝܼܩܹܐ.
ܦܵܣܘܿܥܝܵܬܹܐ ܕܵܐܟܼܝܼ ܠܡܲܫܟܼܘܼܚܹܐ ܥܲܝܲܕܬܵܐ ܕܦܵܠܚܵܐ ܥܲܠ ܡܠܵܝܬܵܐ ܕܫܲܘܦܵܢܹܐ ܣܦܝܼܩܹܐ ܕܡܸܬܡܲܨܝܵܢܘܼܬܵܐ ܓܵܘ ܚܲܕ ܚܲܝܠܵܐ ܕܦܘܼܠܚܵܢܵܐ ܕܡܙܲܘܸܕܵܢܵܐ.
ܡܵܪܲܝ ܦܲܝܕܵܐ ܝܢܵܐ ܩܵܐ: ܡܲܙܘܸܕܵܢܹܐ ܕ NDIS ܕܛܲܥܘܼܝܹܐ ܝܢܵܐ ܒܵܬ݉ܪ ܡܲܙܝܲܕܬܵܐ ܕܡܗܝܼܪܘܼܝܵܬܹܐ ܕܚܲܝܠܵܐ ܕܦܘܼܠܚܵܢܵܐ ܕܕܝܼܲܝܗܝ ܘܐܲܟܲܕܬܵܐ ܕܥܲܝܲܕܬܵܐ ܝܼܠܵܗܿ ܪܫܝܼܡܬܵܐ ܩܵܐ ܡܠܵܝܬܵܐ ܕܣܢܝܼܩܘܼܝܵܬܹܐ ܕܦܵܠܵܚܹܐ ܘܩܘܼܢܛܪܸܢܬܵܐ ܥܲܠ ܡܸܬܡܲܨܝܵܢܘܼܬܵܐ. 
ܐܲܣܵܢܵܐ ܕܡܕܲܒܪܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܘܚܲܛܲܛܬܵܐ
ܟܹܐ ܣܵܢܸܕ ܠܡܙܲܘܸܕܵܢܹܐ ܕ NDIS ܩܵܐ ܕܡܩܲܝܡܸܢܝܼ ܠܥܝܵܕܲܝܗܝ ܕܡܕܲܒܪܵܢܘܼܬܵܐ ܗܵܫܵܝܬܵܐ ܕܚܲܝܠܵܐ ܕܦܘܼܠܚܵܢܵܐ ܘܚܲܛܸܛܝܼ ܩܵܐ ܚܲܝܠܵܐ ܕܦܘܼܠܚܵܢܵܐ ܕܣܢܝܼܩܹܐ ܝܢܵܐ ܐܸܠܹܗ ܗܵܕܝܼܵܐ ܘܩܵܐ ܕܲܥܬܝܼܕ. 
ܟܹܐ ܡܙܲܘܸܕ ܚܲܕ ܚܘܼܛܵܛܵܐ ܡܦܘܿܨܠܵܐ ܕܦܘܼܠܚܵܢܵܐ ܒܸܢܝܵܐ ܥܲܠ ܡܵܘܕܥܵܢܘܼܬܵܐ ܡܘܼܥܒܼܸܪܬܵܐ ܓܵܘܵܐ ܕܐܲܣܵܢܵܐ.
ܡܵܪܹܐ ܦܲܝܕܵܐ ܝܠܹܗ ܐܲܝܟܼ ܚܲܕ ܣܸܕܪܵܐ ܕܢܘܼܩܙܹܐ ܕܦܵܝܫܝܼ ܥܒܼܝܼܕܹܐ ܠܬܲܚܡܘܼܢܹܐ ܒܝܼܹܗ ܓܵܘ ܚܲܛܲܛܬܵܐ ܕܚܲܝܠܵܐ ܕܦܘܼܠܚܵܢܵܐ ܘ \ ܝܲܢ ܐܲܝܟܼ ܚܲܕ ܡܲܒܘܼܥܵܐ ܕܬܲܚܡܲܢܝܵܬܹܐ ܒܘܼܬ ܕܵܐܟܼܝܼ ܠܚܒ݂ܵܫܹܐ ܗܲܝܟܠܵܐ ܠܵܓܵܘܵܐ ܕܥܲܡܵܠܝܼܬܵܐ ܕܚܲܛܲܛܬܵܐ ܠܫܪܵܝܬܵܐ ܕܩܸܛܪܹܐ ܕܚܲܝܠܵܐ ܕܦܘܼܠܚܵܢܵܐ ܘܠܡܛܲܘܘܼܪܹܐ ܣܬܪܵܬܝܼܓ̣ܹܐ ܠܦܠܵܚܵܐ ܩܵܐ ܫܪܵܝܬܲܝܗܝ.
ܡܸܬܩܲܢܝܵܢܵܐ ܝܠܸܗܓܵܘ Excel ܐܲܝܟܼ ܩܲܠܒܵܐ ܕܡܵܨܹܐ ܦܵܐܹܫ ܡܘܼܨܠܸܝܵܐ.
ܡܵܪܹܐ ܦܲܝܕܵܐ ܝܠܹܗ ܩܵܐ: ܡܲܙܘܸܕܵܢܹܐ ܕ NDIS.


[bookmark: _Toc169078524]ܕܵܐܟܼܝܼ ܟܹܐ ܐܵܣܹܪ ܗܲܝܟܠܵܐ ܒܛܲܟܼܣܵܐ ܕܕܘܼܒܵܪܹܐ ܘܒܟܲܝܠܹܐ ܕܥܲܝܲܕܬܵܐ؟
ܗܲܝܟܠܵܐ ܦܝܼܫܵܐ ܝܠܹܗ ܒܸܢܝܵܐ ܩܵܐ ܣܢܵܕܬܵܐ ܕܫܲܘܬܦܵܢܹܐ، ܡܙܲܘܸܕܵܢܹܐ، ܦܵܠܵܚܹܐ، ܘܡܥܲܝܕܵܢܹܐ (ܡܲܠܦܵܢܹܐ ܕܫܘܼܓܼ݉ܠܵܐ). 
ܛܲܟܼܣܵܐ ܕܕܘܼܒܵܪܹܐ ܕ NDIS ܒܸܛܠܵܒܵܐ ܝܠܹܗ ܡܼܢ ܦܵܠܵܚܹܐ ܘܡܙܲܘܸܕܵܢܹܐ ܕܡܲܡܛܘܼܝܹܐ ܫܘܼܦܠܵܗ̇ ܝܢܵܐ ܣܢܵܕܝܵܬܹܐ ܕ NDIS ܩܵܐ ”ܕܡܙܲܘܸܕܝܼ ܣܢܵܕܝܵܬܹܐ ܘܚܸܠܡܲܬܹܐ ܒܚܕܵܐ ܐܘܼܪܚܵܐ ܫܲܝܢܵܝܬܵܐ ܘܡܵܨܝܵܢܬܵܐ ܒܝܲܨܝܼܦܘܼܬܵܐ ܘܡܗܝܼܪܘܼܬܵܐ“. 
ܬܚܘܿܬ ܟܲܝܠܹܐ ܕܥܲܝܲܕܬܵܐ، ܡܙܲܘܸܕܵܢܹܐ ܡܣܘܼܓܼܸܠܹܐ ܦܝܼܫܬܵܐ ܝܠܵܗܿ ܛܠܝܼܒܬܵܐ ܡܸܢܲܝܗܝ ܓܵܘ ܢܸܡܘܿܢܵܐ ܕܡܕܲܒܪܵܢܘܼܬܵܐ ܕܡܲܒܘܼܥܹܐ ܐ݉ܢܵܫܵܝܹܐ ܕܫܵܠܡܝܼ ܠܦܠܵܛܹܐ: ”ܣܢܝܼܩܘܼܝܵܬܹܐ ܕܟܠܚܲܕ ܫܲܘܬܦܵܢܵܐ ܦܝܼܫܹܐ ܝܢܵܐ ܬܘܼܡܸܡܹܐ ܒܝܲܕ ܦܵܠܵܚܹܐ ܕܝܼܢܵܐ ܡܵܨܝܵܢܹܐ ܒܢܸܣܒܲܬ ܕܓܲܪܲܝܗܝ، ܘܐܝܼܬܠܗܘܿܢ ܣܵܗܕܘܼܝܵܬܹܐ ܠܚܝܼܡܹܐ ܕܚܫܝܼܚܘܼܬܵܐ، ܘܕܐܝܼܬܠܗܘܿܢ ܚܲܒܝܼܪܘܼܬܵܐ ܘܢܸܣܝܵܢܵܐ ܠܚܝܼܡܹܐ ܩܵܐ ܡܲܙܘܲܕܬܵܐ ܕܣܢܵܕܬܵܐ ܕܠܚܝܼܡܬܵܐ ܝܠܵܗ̇ ܩܵܐ ܦܲܪܨܘܿܦܵܐ ܣܢܝܼܕܵܐ.[footnoteRef:1]“ [1:  ܢܘܼܩܙܹܐ ܡܗܲܕܝܵܢܹܐ ܕܐܸܣܟܹܝܡܵܐ ܐܲܬܪܵܝܵܐ ܕܥܲܪܵܒܼܘܼܬܵܐ ܕܫܲܦܠܘܼܬܵܐ (ܡܲܚܙܸܝܵܢܹܐ ܕܛܵܒܼܘܼܬܵܐ ܩܵܐ ܟܲܝܠܹܐ ܕܥܲܝܲܕܬܵܐ ܕ NDIS) ܕܫܹܢ݉ܬܵܐ ܕ 2018 (2021). ܢܘܼܩܙܹܐ ܡܗܲܕܝܵܢܹܐ ܕܐܸܣܟܹܝܡܵܐ ܐܲܬܪܵܝܵܐ ܕܥܲܪܵܒܼܘܼܬܵܐ ܕܫܲܦܠܘܼܬܵܐ (ܡܲܚܙܸܝܵܢܹܐ ܕܛܵܒܼܘܼܬܵܐ ܩܵܐ ܟܲܝܠܹܐ ܕܥܲܝܲܕܬܵܐ ܕ NDIS) ܕܫܹܢ݉ܬܵܐ ܕ 2018 (legislation.gov.au).] 

ܗܲܝܟܠܵܐ ܡܙܲܘܘܼܕܹܐ ܝܠܹܗ ܡܗܲܕܝܵܢܘܼܬܵܐ ܘܐܲܣܵܢܹܐ ܩܵܐ ܣܢܵܕܬܵܐ ܕܡܙܲܘܸܕܵܢܹܐ ܕ NDIS ܕܡܵܨܝܼ ܕܬܲܡܸܡܝܼܠܗܘܿܢ ܐܲܢܹܐ ܘܵܠܝܼܵܬܹܐ.
[bookmark: _Toc169078525]ܩܵܐ ܡܵܢܝܼ ܡܵܨܹܝܢ ܡܲܚܒܸܪܸܢ ܠܸܩܢܵܝܵܐ ܒܘܼܫ ܙܵܘܕܵܐ ܡܵܘܥܵܢܘܼܬܵܐ؟
ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕܣܝܼܥܬܵܐ ܕ NDIS ܝܲܢ ܒܘܼܬ ܡܲܦܠܲܚܬܹܗ، ܣܲܚܒܸܪܘܼܢ ܠܫܲܘܦܵܐ ܐܸܠܸܟܬܪܘܿܢܵܝܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ: ܒܲܝܬܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS | ܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ndiscommission.gov.au).
ܡܲܚܒܲܪܬܵܐ ܩܵܐ ܬܲܪܡܝܼܬܵܐ:  contactcentre@ndiscommission.gov.auܝܲܢ 1800 035 554. 

ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS | ܟܲܪܡܘܼܟܼܬܵܐ ܕܗܲܝܟܠܵܐ ܕܟܲܪܟܘܼܒܼܵܐ ܕܦܘܼܠܚܵܢܵܐ ܕܡܸܬܡܲܨܝܵܢܘܼܬܵܐ

